Bæjarráð  Hveragerðisbæjar


Fundargerð 516. fundar


Ár 2010, fimmtudaginn 18. febrúar kl. 8:00 kom bæjarráð saman til fundar á skrifstofu bæjarins.

Mættir voru: Guðmundur Þór Guðjónsson, Unnur Þormóðsdóttir og Róbert Hlöðversson í forföllum Herdísar Þórðardóttur.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram. 
Eftirfarandi fært til bókar:   
1. Bréf sem borist hafa frá:
1.1. Þjóðskrá frá 5. febrúar 2010.


Í bréfinu er kynnt kjörskrá vegna þjóðaratkvæðagreiðslu sem haldin verður 6. mars 2010. Þeir sem voru með skráð lögheimili í Hveragerði samkvæmt íbúaskrá þjóðskrár þann 13. febrúar 2010 eru á kjörskrá í Hveragerði.   

Lagt fram til kynningar.   

1.2. Lánasjóði sveitarfélaga frá 24. janúar 2010.

Í bréfinu er óskað eftir heimild fyrir því að Lánasjóðurinn birti upplýsingar um stöðu lána sveitarfélagsins hjá sjóðnum.
Bæjarráð samþykkir að veita, með vísan til 60. gr. laga nr. 161/2002 um fjármálafyrirtæki, Lánasjóði sveitarfélaga heimild að miðla upplýsingum um lán sveitarfélagsins hjá lánasjóðnum opinberlega og til fjárfesta, þ.m.t. upplýsingar um nafn skuldara, tilgang láns, stöðu láns, lánstíma og önnur kjör. Upplýsingunum er miðlað í þeim tilgangi að fjárfestar hafi sem besta mynd af útlánasafni og starfsemi lánveitanda og mun miðlunin einkum eiga sér stað í gögnum frá lánveitanda s.s. í ársreikningum, árshlutareikningum, fjárfestakynningum og afmælisritum.
1.3. Samtökum sunnlenskra sveitarfélaga frá 15. febrúar 2010.
Í bréfinu er óskað eftir tilnefningu Hveragerðisbæjar í starfshóp vegna tilfærslu málefna fatlaðra.
Bæjarráð samþykkir að bæjarstjóri verði fulltrúi sveitarfélagsins í starfshópnum. 
1.4. Zophoníasi Friðriki Gunnarssyni og Arnari Inga Ingólfssyni ódagsett.
Í bréfinu óska bréfritarar eftir að Hveragerðisbær útvegi þeim húsnæði og aðgang að ónotuðum gömlum verkfærum til að setja upp smíðaverkstæði fyrir ungt fólk.  
Bæjarráð fagnar frumkvæði bréfritara og lýsir yfir áhuga á samstarfi um námskeiðahald fyrir ungt fólk.  Bæjrráð samþykkir að kanna möguleika á nýtingu gömlu smíðastofunnar í Egilstöðum fyrir verkefnið og felur bæjarstjóra í samráði við skólastjóra að vinna verkefninu framgang. 
1.5. Handverk- og hugvit frá 16. febrúar 2010.
Í bréfinu óskar Handverk og hugvit eftir að fá afnot af Handmenntahúsi Grunnskólans næsta sumar.
Bæjarráð samþykkir að handverksfólk í Hveragerði fái afnot af Handmenntahúsinu við Breiðumörk með sama hætti og síðastliðið sumar.

Skólastjóri hefur þegar gefið samþykki sitt fyrir þessari nýtingu. 
1.6. Suðurland- eitt velferðarsvæði,  ódagsett.
Lögð fram skýrsla um Suðurland- eitt velferðarsvæði þar sem rætt er um yfirfærslu á málefnum fatlaðra.

Lagt fram til kynningar.
2. Fjárhagsleg málefni:

2.1. Leigusamningur um tjaldsvæðið við Reykjamörk.
Lagður fram leigusamningur við Þór Ólaf Hammer Ólafsson um tjaldsvæðið við Reykjamörk.
Leigusamningurinn samþykktur. 

2.2. Minnisblað um viðbyggingaráform við Grunnskólann í Hveragerði.
Lagt fram minnisblað frá bæjarstjóra frá 12. febrúar 2010 vegna viðbyggingaráforma við Grunnskólann í Hveragerði.
Bæjarráð samþykkir að dr. Maggi Jónsson, arkitekt, verði fenginn til að hefja vinnu við hönnun viðbyggingar sem tekur mið af þeim forsendum sem lagðar voru af starfshópi um framtíðaruppbyggingu Grunnskólans í Hveragerði á síðasta ári og þeim áherslum sem bæjarstjórn hefur lagt varðandi mögulega áfangaskiptingu verksins. Ennfremur samþykkir bæjarráð að sami starfshópur og starfaði á síðasta ári verði arkitekt til ráðgjafar.  Ekki verður greitt fyrir störf í starfshópnum. 
2.3. Minnisblað um sölu á félagslegu leiguhúsnæði og hækkun sérstakra húsaleigubóta.
Lagt fram minnisblað frá félagsmálastjóra frá 15. febrúar 2010 Þar sem hún ræðir um sölu á félagslegu leiguhúsnæði og hækkun sérstakra húsaleigubóta.
Meirihluti bæjarráðs samþykkir að íbúðin Reykjamörk 2 íbúð 102 verði sett í sölu og að  jafnframt verði sérstakar húsaleigubætur hækkaðar úr 3.500.000.- í kr. 4.200.000.-.
Róbert á móti með eftirfarandi bókun. 

Undirritaður telur ekki forsvaralegt að setja eignir bæjarins á sölu meðan núverandi ástand ríkir á fasteignamarkaði. Í ljósi þeirra erfiðleika sem nú ríkja í þjóðfélaginu eru miklar líkur á að þörfin fyrir félagslegt leiguhúsnæði eigi eftir að aukast enn frekar. Ekki verður annað séð en að aðgerðir af þessu tagi leiði til kostnaðarauki bæði fyrir bæjarfélagið og þá aðila sem á aðstoð þurfa að halda. Óskar undirritaður eftir útreikningum á því fyrir næsta bæjarráðsfund hver kostnaðaraukinn af þessu  verður fyrir skjólstæðinga og bæjarfélagið. 



Róbert Hlöðversson

Kl 8:52 var gert fundarhlé. 

Kl. 9:03 hélt fundur áfram.

Meirihluti bæjarráðs er sannfærður um að tillaga félagsmálastjóra byggir á einbeittum vilja til að styðja enn betur en nú er gert við bakið á þeim skjólstæðingum sem mest þurfa á því að halda.  Með þessari leið getur bæjarfélagið veitt fleirum en nú er mögulegt sérstakar húsleigubætur og um leið minnkað þann biðlista sem nú er eftir þeim.  Ennfremur er rétt að geta þess að með sífelldri fjölgun leiguíbúða á hinum almenna markaði hefur þörfin fyrir félagslegar leiguíbúðir í eigu bæjarfélaga minnkað. Auk þess er rétt að geta þess að viðhaldskostnaður á íbúðum í eigu bæjarfélagsins er mjög mikill. 



Guðmundur Þór Guðjónsson



Unnur Þormóðsdóttir
2.4. Minnisblað um verðskrá fyrir aukatunnur.
Lagt fram minnisblað frá skrifstofustjóra frá 16. febrúar 2010 þar sem lagðar eru fram tillögur að verðskrá vegna auka sorptunna. 
Bæjarráð samþykkir eftirfarandi verðskrá fyrir aukatunnur.



Grá tunna 12.000.- kr/ár



Græn tunna 6.000.- kr/ár.



Brún tunna 6.000.- kr/ár. 

2.5. Umsókn um tímabundna leikskóladvöl utan lögheimilissveitarfélags.
Lögð fram umsókn um tímabundna leikskóladvöl í leikskólanum Heiðarborg í Reykjavík.  

Bæjarráð samþykkir að greiða þann kostnað sem hlýst af leikskóladvölinni þar til barnið kemst inná leikskóla í Hveragerði.
3. Fundagerðir til kynningar:

3.1. Stjórnar SASS frá 12. febrúar 2010.
3.2. Heilbrigðisnefndar Suðurlands frá 4. febrúar 2010.

3.3. Stjórnar Sorpstöðvar Suðurlands frá 12. febrúar 2010.

3.4. Stjórnar skólaskrifstofu Suðurlands frá 15. febrúar 2010.

Fundargerð upp lesin og samþykkt. 

Fleira ekki gert og fundi slitið kl 9:17

Guðmundur Þór Guðjónsson, (sign)



Róbert Hlöðversson,  (sign.)


Unnur Þormóðsdóttir, (sign)


Aldís Hafsteinsdóttir, (sign.)


Helga Kristjánsdóttir, (sign)

